
Amritanilayam Stotras

5.2 - ?????????? ?? ????? - ????? ????????
????????? ?????? ????

কৃষ্ণ  যজুর্বেদীয  তৈত্তিরীয  সংহিতাযা -
ম্পঞ্চমকাণ্ডে  দ্বিতীযঃ  প্রশ্নঃ  –
চিত্যুপক্রমাভিধানং

ও -ন্নমঃ  পরমাত্মনে , শ্রী  মহাগণপতযে  নমঃ ,
শ্রী  গুরুভ্যো  নমঃ  ।  হ॒রিঃ॒  ওম্  ॥

বিষ্ণু॑মুখা॒  বৈ  দে॒বা  শ্ছন্দো॑ভিরি॒মা -
ল্লোঁ॒কান॑নপজ॒য্য  ম॒ভ্য॑জয॒ন্॒ .য -
দ্বি॑ষ্ণুক্র॒মান্  ক্রম॑তে॒  বিষ্ণু॑রে॒ব
ভূ॒ত্বা  যজ॑মান॒শ্ছন্দো॑ভিরি॒মা -
ল্লোঁ॒কান॑নপজ॒য্যম॒ভি  জ॑যতি॒  বিষ্ণোঃ॒  ক্রমো᳚ -
ঽস্য -ভিমাতি॒হেত্যা॑হ  গায॒ত্রী  বৈ  পৃ॑থি॒বী
ত্রৈষ্টু॑ভম॒ন্তরি॑ক্ষ॒ -ঞ্জাগ॑তী॒
দ্যৌরানু॑ষ্টুভী॒র্দিশ॒  শ্ছন্দো॑ভিরে॒বেমা -
ল্লোঁ॒কান্ . য॑থা  পূ॒র্বম॒ভি  জ॑যতি
প্র॒জাপ॑তির॒গ্নিম॑সৃজত॒  সো᳚ -ঽস্মা -থ্সৃ॒ষ্টঃ  [
সো᳚ -ঽস্মা -থ্সৃ॒ষ্টঃ , পরা॑ঙৈ॒ত্ত -] 1

পরা॑ঙৈ॒ত্ত -মে॒তযা  ঽন্বৈ॒দক্র॑ন্দ॒দিতি॒  তযা॒
বৈ  সো᳚ -ঽগ্নেঃ  প্রি॒য -ন্ধামা -ঽবা॑রুন্ধ॒
যদে॒তাম॒ন্বাহা॒ -গ্নেরে॒বৈতযা᳚  প্রি॒য -ন্ধামা -
ঽব॑  রুন্ধ  ঈশ্ব॒রো  বা  এ॒ষ  পরা᳚ -ম্প্র॒দঘো॒  যো
বি॑ষ্ণুক্র॒মান্  ক্রম॑তে  চত॒সৃভি॒রা  ব॑র্ততে
চ॒ত্বারি॒  ছন্দাগ্ ম্॑সি॒  ছন্দাগ্ ম্॑সি॒  খলু॒  বা
অ॒গ্নেঃ  প্রি॒যা  ত॒নূঃ  প্রি॒যামে॒বাস্য॑
ত॒নুব॑ম॒ভি  [ ] 2
?
প॒র্যাব॑র্ততে  দক্ষি॒ণা  প॒র্যাব॑র্ততে॒
স্বমে॒ব  বী॒র্য॑মনু॑  প॒র্যাব॑র্ততে॒  তস্মা॒ -
দ্দক্ষি॒ণো -ঽর্ধ॑  আ॒ত্মনো॑  বী॒র্যা॑বত্ত॒রো -
ঽথো॑  আদি॒ত্যস্যৈ॒বা -ঽঽবৃত॒মনু॑
প॒র্যাব॑র্ততে॒  শুন॒শ্শেপ॒মাজী॑গর্তিং॒ -
বঁরু॑ণো -ঽগৃহ্ণা॒ -থ্স  এ॒তাং -বাঁ॑রু॒ণীম॑পশ্য॒ -



ত্তযা॒  বৈ  স  আ॒ত্মানং॑ -বঁরুণপা॒শাদ॑মুঞ্চ॒ -
দ্বরু॑ণো॒  বা  এ॒ত -ঙ্গৃ॑হ্ণাতি॒  য  উ॒খা -
ম্প্র॑তিমু॒ঞ্চত॒  উদু॑ত্ত॒মং -বঁ॑রুণ॒পাশ॑ -
ম॒স্মদিত্যা॑হা॒ -ঽঽত্মান॑ -মে॒বৈতযা॑  [-মে॒বৈতযা᳚
, ব॒রু॒ণ॒পা॒শা -] 3

বরুণপা॒শা -ন্মু॑ঞ্চ॒ত্যা  ত্বা॑ -ঽহার্ 
ষ॒মিত্যা॒হা  ঽঽহ্য॑ন॒গ্ ম্॒  হর॑তি
ধ্রু॒বস্তি॒ষ্ঠা  ঽবি॑চাচলি॒রিত্যা॑হ॒
প্রতি॑ষ্ঠিত্যৈ॒  বিশ॑স্ত্বা॒  সর্বা॑
বাঞ্ছ॒ন্ত্বিত্যা॑হ  বি॒শৈবৈন॒গ্ ম্॒
সম॑র্ধযত্য॒স্মি -ন্রা॒ষ্ট্রমধি॑  শ্র॒যেত্যা॑হ
রা॒ষ্ট্রমে॒বাস্মি॑ -ন্ধ্রু॒বম॑ক॒র্য -
ঙ্কা॒মযে॑ত  রা॒ষ্ট্রগ্গ্  স্যা॒দিতি॒  ত -ম্মন॑সা
ধ্যাযে -দ্রা॒ষ্ট্রমে॒ব  ভ॑ব॒ - [ভ॑বতি , অগ্রে॑ ] 4

-ত্যগ্রে॑  বৃ॒হন্নু॒ষসা॑মূ॒র্ধ্বো
অ॑স্থা॒দিত্যা॒হা -ঽগ্র॑মে॒বৈনগ্ ম্॑  সমা॒নানা᳚ -
ঙ্করোতি  নির্জগ্মি॒বা -ন্তম॑স॒  ইত্যা॑হ॒  তম॑
এ॒বাস্মা॒দপ॑  হন্তি॒  জ্যোতি॒ষা - ঽঽগা॒দিত্যা॑হ॒
জ্যোতি॑রে॒বা -স্মি॑ -ন্দধাতি  চত॒সৃভি॑ -স্সাদযতি
চ॒ত্বারি॒  ছন্দাগ্ ম্॑সি॒  ছন্দো॑ভিরে॒বা -ঽ -
তি॑চ্ছন্দসোত্ত॒মযা॒  বর্ ষ্ম॒  বা  এ॒ষা  ছন্দ॑সাং॒ -
যঁদতি॑চ্ছন্দা॒  বর্ ষ্মৈ॒বৈনগ্ ম্॑  সমা॒নানা᳚ -
ঙ্করোতি॒  সদ্ব॑তী  [সদ্ব॑তী , ভ॒ব॒তি॒
স॒ত্ত্বমে॒বৈন॑ ] 5

ভবতি  স॒ত্ত্বমে॒বৈন॑ -ঙ্গমযতি  বাথ্স॒প্রেণোপ॑
তিষ্ঠত  এ॒তেন॒  বৈ  ব॑থ্স॒প্রীর্ভা॑লন্দ॒নো᳚ -
ঽগ্নেঃ  প্রি॒য -ন্ধামা -ঽবা॑ -ঽরুন্ধা॒ -
ঽগ্নেরে॒বৈতেন॑  প্রি॒য -ন্ধামা -ঽব॑  রুন্ধ  একাদ॒শ -
ম্ভ॑বত্যেক॒ধৈব  যজ॑মানে  বী॒র্য॑ -ন্দধাতি॒
স্তোমে॑ন॒  বৈ  দে॒বা  অ॒স্মি -ল্লোঁ॒ক  আ᳚র্ধ্নুব॒ন্
ছন্দো॑ভির॒মুষ্মি॒ন্ -থ্স্তোম॑স্যেব॒  খলু॒  বা
এ॒ত -দ্রূ॒পং -যঁ -দ্বা᳚থ্স॒প্রং -যঁ -
দ্বা᳚থ্স॒প্রেণো॑প॒তিষ্ঠ॑ত  [যঁ -
দ্বা᳚থ্স॒প্রেণো॑প॒তিষ্ঠ॑তে , ই॒মমে॒ব ] 6

ই॒মমে॒ব  তেন॑  লো॒কম॒ভি  জ॑যতি॒  য -
দ্বি॑ষ্ণুক্র॒মান্  ক্রম॑তে॒ -ঽমুমে॒ব
তৈর্লো॒কম॒ভি  জ॑যতি  পূর্বে॒দ্যুঃ



প্রক্রা॑মত্যুত্তরে॒দ্যু -হ্  রুপ॑  তিষ্ঠতে॒
তস্মা॒ -দ্যোগে॒ -ঽন্যাসা᳚ -ম্প্র॒জানা॒ -ম্মনঃ॒ ,
ক্ষেমে॒ -ঽন্যাসা॒ -ন্তস্মা᳚ -দ্যাযাব॒রঃ ,
ক্ষে॒ম্যস্যে॑শে॒  তস্মা᳚ -দ্যাযাব॒রঃ ,
ক্ষে॒ম্যম॒দ্ধ্যব॑স্যতি  মু॒ষ্টী  ক॑রোতি॒  বাচং॑ -
যঁচ্ছতি  য॒জ্ঞস্য॒  ধৃত্যৈ᳚  ॥  7 ॥
(সৃ॒ষ্টো᳚ -ঽ  – (1॒ ) ভ্যে॑  – তযা॑  – ভবতি॒  –
সদ্ব॑ত্যু  – প॒তিষ্ঠ॑তে॒  – দ্বিচ॑ত্বারিগ্ 
ম্শচ্চ ) (অ . 1)

অন্ন॑প॒তে -ঽন্ন॑স্য  নো  দে॒হীত্যা॑হা॒ -গ্নির্বা
অন্ন॑পতি॒ -স্স  এ॒বাস্মা॒  অন্ন॒ -
ম্প্রয॑চ্ছত্যনমী॒বস্য॑  শু॒ষ্মিণ॒  ইত্যা॑হা -
য॒ক্ষ্মস্যেতি॒  বাবৈতদা॑হ॒  প্র  প্র॑দা॒তার॑ -
ন্তারিষ॒  ঊর্জ॑ -ন্নো  ধেহি  দ্বি॒পদে॒  চতু॑ষ্পদ॒
ইত্যা॑হা॒ -ঽঽশিষ॑মে॒বৈতামা  শা᳚স্ত॒  উদু॑  ত্বা॒
বিশ্বে॑  দে॒বা  ইত্যা॑হ  প্রা॒ণা  বৈ  বিশ্বে॑  দে॒বাঃ
[দে॒বাঃ , প্রা॒ণৈরে॒বৈন॒ -] 8

প্রা॒ণৈরে॒বৈন॒ -মুদ্য॑চ্ছ॒তে  ঽগ্নে॒  ভর॑ন্তু॒
চিত্তি॑ভি॒রিত্যা॑হ॒  যস্মা॑  এ॒বৈন॑ -
ঞ্চি॒ত্তাযো॒দ্যচ্ছ॑তে॒  তেনৈ॒বৈন॒গ্ ম্॒
সম॑র্ধযতি  চত॒সৃভি॒রা  সা॑দযতি  চ॒ত্বারি॒
ছন্দাগ্ ম্॑সি॒  ছন্দো॑ভিরে॒বা -
তি॑চ্ছন্দসোত্ত॒মযা॒  বর্ ষ্ম॒  বা  এ॒ষা  ছন্দ॑সাং॒ -
যঁদতি॑চ্ছন্দা॒  বর্ ষ্মৈ॒বৈনগ্ ম্॑  সমা॒নানা᳚ -
ঙ্করোতি॒  সদ্ব॑তী  ভবতি  স॒ত্ত্বমে॒বৈন॑ -ঙ্গমযতি॒
প্রেদ॑গ্নে॒  জ্যোতি॑ষ্মান্  [ ] 9

যা॒হীত্যা॑হ॒  জ্যোতি॑রে॒বাস্মি॑ -ন্দধাতি
ত॒নুবা॒  বা  এ॒ষ  হি॑নস্তি॒  যগ্ ম্  হি॒নস্তি॒  মা
হিগ্ ম্॑সীস্ত॒নুবা᳚  প্র॒জা  ইত্যা॑হ  প্র॒জাভ্য॑
এ॒বৈনগ্ ম্॑  শমযতি॒  রক্ষাগ্ ম্॑সি॒  বা  এ॒ত -
দ্য॒জ্ঞগ্ ম্  স॑চন্তে॒  যদন॑  উ॒থ্সর্জ॒ -
ত্যক্র॑ন্দ॒দিত্যন্বা॑হ॒  রক্ষ॑সা॒মপ॑হত্যা॒
অন॑সা  বহ॒ন্ -ত্যপ॑চিতি -মে॒বাস্মি॑ -ন্দধাতি॒
তস্মা॑দন॒স্বী  চ॑  র॒থী  চাতি॑থীনা॒ -মপ॑চিততমা॒ - [-
মপ॑চিততমৌ , অপ॑চিতিমা -ন্ভবতি॒ ] 10

-বপ॑চিতিমা -ন্ভবতি॒  য  এ॒বং -বেঁদ॑  স॒মিধা॒ -ঽগ্নি -
ন্দু॑বস্য॒তেতি॑  ঘৃতানুষি॒ক্তামব॑সিতে



স॒মিধ॒মা  দ॑ধাতি॒  যথা -ঽতি॑থয॒  আগ॑তায
স॒র্পিষ্ব॑দাতি॒থ্য -ঙ্ক্রি॒যতে॑  তা॒দৃগে॒ব  ত -
দ্গা॑যত্রি॒যা  ব্রা᳚হ্ম॒ণস্য॑  গায॒ত্রো  হি
ব্রা᳚হ্ম॒ণস্ত্রি॒ষ্টুভা॑  রাজ॒ন্য॑স্য॒
ত্রৈষ্টু॑ভো॒  হি  রা॑জ॒ন্যো᳚  ঽফ্সু  ভস্ম॒  প্র
বে॑শযত্য॒ফ্সুযো॑নি॒র্বা  অ॒গ্নি -
স্স্বামে॒বৈনং॒ -যোঁনি॑ -ঙ্গমযতি  তি॒সৃভিঃ॒
প্রবে॑শযতি  ত্রি॒বৃদ্বা  [ত্রি॒বৃদ্বৈ , অ॒গ্নি -
র্যাবা॑ -] 11

অ॒গ্নি -র্যাবা॑ -নে॒বা -ঽগ্নিস্ত -ম্প্র॑তি॒ষ্ঠা -
ঙ্গ॑মযতি॒  পরা॒  বা  এ॒ষো᳚ -ঽগ্নিং -বঁ॑পতি॒  যো᳚ -
ঽফ্সু  ভস্ম॑  প্রবে॒শয॑তি॒  জ্যোতি॑ষ্মতীভ্যা॒ -
মব॑  দধাতি॒  জ্যোতি॑রে॒বা -ঽস্মি॑ -ন্দধাতি॒
দ্বাভ্যা॒ -ম্প্রতি॑ষ্ঠিত্যৈ॒  পরা॒  বা  এ॒ষ  প্র॒জা
-ম্প॒শূন্  ব॑পতি॒  যো᳚ -ঽফ্সু  ভস্ম॑  প্রবে॒শয॑তি॒
পুন॑রূ॒র্জা  স॒হ  র॒য্যেতি॒  পুন॑রু॒দৈতি॑
প্র॒জামে॒ব  প॒শূনা॒ত্ম -ন্ধ॑ত্তে॒  পুন॑স্ত্বা -
ঽঽদি॒ত্যা  [পুন॑স্ত্বা -ঽঽদি॒ত্যাঃ , রু॒দ্রা ] 12

রু॒দ্রা  বস॑ব॒ -স্সমি॑ন্ধতা॒ -মিত্যা॑হৈ॒তা  বা  এ॒ত
-ন্দে॒বতা॒  অগ্রে॒  সমৈ᳚ন্ধত॒  তাভি॑রে॒বৈন॒গ্ ম্॒
সমি॑ন্ধে॒  বোধা॒  স  বো॒ধীত্যুপ॑  তিষ্ঠতে
বো॒ধয॑ত্যে॒বৈন॒ -ন্তস্মা᳚ -থ্সু॒প্ত্বা  প্র॒জাঃ
প্রবু॑দ্ধ্যন্তে  যথাস্থা॒নমুপ॑  তিষ্ঠতে॒
তস্মা᳚ -দ্যথাস্থা॒ন -ম্প॒শবঃ॒  পুন॒রেত্যোপ॑
তিষ্ঠন্তে  ॥  13 ॥
(বৈ  বিশ্বে॑  দে॒বা  – জ্যোতি॑ষ্মা॒  – নপ॑চিততমৌ  –
ত্রি॒বৃদ্বা  – আ॑দি॒ত্যা  – দ্বিচ॑ত্বারিগ্ 
ম্শচ্চ ) (অ . 2)

যাব॑তী॒  বৈ  পৃ॑থি॒বী  তস্যৈ॑  য॒ম  আধি॑পত্য॒ -
ম্পরী॑যায॒  যো  বৈ  য॒ম -ন্দে॑ব॒যজ॑নম॒স্যা
অনি॑র্যাচ্যা॒ -ঽগ্নি -ঞ্চি॑নু॒তে  য॒মাযৈ॑ন॒গ্ 
ম্॒  স  চি॑নু॒তে -ঽপে॒তে -ত্য॒দ্ধ্যব॑সাযযতি
য॒মমে॒ব  দে॑ব॒যজ॑নম॒স্যৈ  নি॒র্যাচ্যা॒ -
ঽঽত্মনে॒ -ঽগ্নি -ঞ্চি॑নুত  ইষ্ব॒গ্রেণ॒  বা  অ॒স্যা
অনা॑মৃত -মি॒চ্ছন্তো॒  নাবি॑ন্দ॒ -ন্তে  দে॒বা  এ॒ত -
দ্যজু॑রপশ্য॒ন্নপে॒তেতি॒  যদে॒তেনা᳚ -ধ্যবসা॒যয॒
- [-ধ্যবসা॒যয॑তি , অনা॑মৃত ] 14



-ত্যনা॑মৃত  এ॒বাগ্নি -ঞ্চি॑নুত॒  উদ্ধ॑ন্তি॒
যদে॒বাস্যা॑  অমে॒দ্ধ্য -ন্তদপ॑  হন্ত্য॒পো -
ঽবো᳚ক্ষতি॒  শান্ত্যৈ॒  সিক॑তা॒  নি  ব॑পত্যে॒তদ্বা
অ॒গ্নের্বৈ᳚শ্বান॒রস্য॑  রূ॒পগ্ ম্  রূ॒পেণৈ॒ব
বৈ᳚শ্বান॒রমব॑  রুন্ধ॒  ঊষা॒ -ন্নিব॑পতি॒
পুষ্টি॒র্বা  এ॒ষা  প্র॒জন॑নং॒ -যঁদূষাঃ॒
পুষ্ট্যা॑মে॒ব  প্র॒জন॑নে॒ -ঽগ্নি -ঞ্চি॑নু॒তে -
ঽথো॑  সং॒ (2)জ্ঞান্ন॑  এ॒ব  সং॒ (2)জ্ঞান্ন॒গ্গ্॒
হ্যে॑ত - [হ্যে॑তত্ , প॒শূ॒নাং -যঁদূষা॒ ] 15

-ত্প॑শূ॒নাং -যঁদূষা॒  দ্যাবা॑পৃথি॒বী  স॒হা -
ঽঽস্তা॒ -ন্তে  বি॑য॒তী  অ॑ব্রূতা॒মস্ত্বে॒ব  নৌ॑
স॒হ  য॒জ্ঞিয॒মিতি॒  যদ॒মুষ্যা॑  য॒জ্ঞিয॒মাসী॒ -
ত্তদ॒স্যাম॑দধা॒ -ত্ত  ঊষা॑  অভব॒ন্॒  যদ॒স্যা
য॒জ্ঞিয॒মাসী॒ -ত্তদ॒মুষ্যা॑মদধা॒ -
ত্তদ॒দশ্চ॒ন্দ্রম॑সি  কৃ॒ষ্ণমূষা᳚ -
ন্নি॒বপ॑ন্ন॒দো  ধ্যা॑যে॒ -
দ্দ্যাবা॑পৃথি॒ব্যোরে॒ব  য॒জ্ঞিযে॒ -ঽগ্নি -
ঞ্চি॑নুতে॒  ঽযগ্ ম্  সো  অ॒গ্নিরিতি॑
বি॒শ্বামি॑ত্রস্য  [ ] 16

সূ॒ক্ত -ম্ভ॑বত্যে॒তেন॒  বৈ  বি॒শ্বামি॑ত্রো॒ -
ঽগ্নেঃ  প্রি॒য -ন্ধামা
ঽবা॑রুন্ধা॒গ্নেরে॒বৈতেন॑  প্রি॒য -ন্ধামাব॑
রুন্ধে॒  ছন্দো॑ভি॒র্বৈ  দে॒বা -স্সু॑ব॒র্গং -
লোঁ॒কমা॑য॒ন্  চত॑স্রঃ॒  প্রাচী॒রুপ॑  দধাতি
চ॒ত্বারি॒  ছন্দাগ্ ম্॑সি॒  ছন্দো॑ভিরে॒ব  ত -
দ্যজ॑মান -স্সুব॒র্গং -লোঁ॒কমে॑তি॒  তেষাগ্ ম্॑
সুব॒র্গং -লোঁ॒কং -যঁ॒তা -ন্দিশ॒ -স্সম॑ব্লীযন্ত॒  তে
দ্বে  পু॒রস্তা᳚ -থ্স॒মীচী॒  উপা॑দধত॒  দ্বে  [ ] 17

প॒শ্চা -থ্স॒মীচী॒  তাভি॒র্বৈ  তেদিশো॑ -ঽদৃগ্ 
ম্হ॒ন্॒  যদ্দ্বে  পু॒রস্তা᳚ -থ্স॒মীচী॑
উপ॒দধা॑তি॒  দ্বে  প॒শ্চা -থ্স॒মীচী॑  দি॒শাং -
বিঁধৃ॑ত্যা॒  অথো॑  প॒শবো॒  বৈ  ছন্দাগ্ ম্॑সি
প॒শূনে॒বাস্মৈ॑  স॒মীচো॑  দধাত্য॒ষ্টাবুপ॑
দধাত্য॒ষ্টাক্ষ॑রা  গায॒ত্রী  গা॑য॒ত্রো᳚ -ঽগ্নি -
র্যাবা॑নে॒বাগ্নিস্ত -ঞ্চি॑নুতে॒ -ঽষ্টাবুপ॑
দধাত্য॒ষ্টাক্ষ॑রা  গায॒ত্রী  গা॑য॒ত্রী
সু॑ব॒র্গং -লোঁ॒কমঞ্জ॑সা  বেদ  সুব॒র্গস্য॑
লো॒কস্য॒  [লো॒কস্য॑ , প্রজ্ঞা᳚ত্যৈ॒ ] 18



প্রজ্ঞা᳚ত্যৈ॒  ত্রযো॑দশ  লোকম্পৃ॒ণা  উপ॑
দধা॒ত্যেক॑বিগ্ ম্শতি॒ -স্সম্প॑দ্যন্তে
প্রতি॒ষ্ঠা  বা  এ॑কবি॒গ্ ম্॒শঃ  প্র॑তি॒ষ্ঠা  গার্ 
হ॑পত্য  একবি॒গ্ ম্॒শস্যৈ॒ব  প্র॑তি॒ষ্ঠা -ঙ্গার্ 
হ॑পত্য॒মনু॒  প্রতি॑  তিষ্ঠতি॒  প্রত্য॒গ্নি -
ঞ্চি॑ক্যা॒নস্তি॑ষ্ঠতি॒  য  এ॒বং -বেঁদ॒
পঞ্চ॑চিতীক -ঞ্চিন্বীত  প্রথ॒ম -ঞ্চি॑ন্বা॒নঃ
পাঙ্ক্তো॑  য॒জ্ঞঃ  পাঙ্ক্তাঃ᳚  প॒শবো॑  য॒জ্ঞমে॒ব
প॒শূনব॑  রুন্ধে॒  ত্রিচি॑তীক -ঞ্চিন্বীত
দ্বি॒তীয॑ -ঞ্চিন্বা॒নস্ত্রয॑  ই॒মে  লো॒কা
এ॒ষ্বে॑ব  লো॒কেষু॒  [লো॒কেষু॑ , প্রতি॑তিষ্ঠ॒ -] 19

প্রতি॑তিষ্ঠ॒ -ত্যেক॑চিতীক -ঞ্চিন্বীত  তৃ॒তীয॑ -
ঞ্চিন্বা॒ন  এ॑ক॒ধা  বৈ  সু॑ব॒র্গো  লো॒ক  এ॑ক॒বৃতৈ॒ব
সু॑ব॒র্গং -লোঁ॒কমে॑তি॒  পুরী॑ষেণা॒ভ্যূ॑হতি॒
তস্মা᳚ন্মা॒গ্ ম্॒  সেনাস্থি॑  ছ॒ন্ন -ন্ন
দু॒শ্চর্মা॑  ভবতি॒  য  এ॒বং -বেঁদ॒  পঞ্চ॒  চিত॑যো
ভবন্তি  প॒ঞ্চভিঃ॒  পুরী॑ষৈর॒ভ্যূ॑হতি॒  দশ॒
সম্প॑দ্যন্তে॒  দশা᳚ক্ষরা  বি॒রাডন্নং॑ -বিঁ॒রা -
ড্বি॒রাজ্যে॒বা -ঽন্নাদ্যে॒  প্রতি॑তিষ্ঠতি  ॥  20 ॥
(অ॒ধ্য॒ব॒সা॒যয॑তি॒  – হ্যে॑ত  –
দ্বি॒শ্বামি॑ত্রস্যা  – দধত॒  দ্বে  – লো॒কস্য॑  –
লো॒কেষু॑  -স॒প্তচ॑ত্বারিগ্ ম্শচ্চ ) (অ . 3)

বি  বা  এ॒তৌ  দ্বি॑ষাতে॒  যশ্চ॑  পু॒রা -
ঽগ্নির্যশ্চো॒খাযা॒গ্ ম্॒  সমি॑ত॒মিতি॑  চত॒সৃভি॒
-স্স -ন্নিব॑পতি  চ॒ত্বারি॒  ছন্দাগ্ ম্॑সি॒  ছন্দাগ্ 
ম্॑সি॒  খলু॒  বা  অ॒গ্নেঃ  প্রি॒যা  ত॒নূঃ
প্রি॒যযৈ॒বৈনৌ॑  ত॒নুবা॒  সগ্ ম্  শা᳚স্তি॒
সমি॑ত॒মিত্যা॑হ॒  তস্মা॒দ্ব্রহ্ম॑ণা  ক্ষ॒ত্রগ্ 
ম্  সমে॑তি॒  যথ্স॒ -ন্ন্যুপ্য॑  বি॒হর॑তি॒  তস্মা॒ -
দ্ব্রহ্ম॑ণা  ক্ষ॒ত্রং -ব্যেঁ᳚ত্যৃ॒তুভি॒ - [
ক্ষ॒ত্রং -ব্যেঁ᳚ত্যৃ॒তুভিঃ॑ , বা  এ॒ত -
ন্দী᳚ক্ষযন্তি॒ ] 21

-র্বা  এ॒ত -ন্দী᳚ক্ষযন্তি॒  স  ঋ॒তুভি॑রে॒ব
বি॒মুচ্যো॑  মা॒তেব॑  পু॒ত্র -ম্পৃ॑থি॒বী
পু॑রী॒ষ্য॑মিত্যা॑হ॒ -র্তুভি॑রে॒বৈন॑ -
ন্দীক্ষযি॒ত্বর্তুভি॒র্বি  মু॑ঞ্চতি
বৈশ্বান॒র্যা  শি॒ক্য॑মা  দ॑ত্তে
স্ব॒দয॑ত্যে॒বৈন॑ -ন্নৈর্ -ঋ॒তীঃ  কৃ॒ষ্ণা -



স্তি॒স্র -স্তুষ॑পক্বা  ভবন্তি॒  নির্ -ঋ॑ত্যৈ॒  বা
এ॒ত -দ্ভা॑গ॒ধেযং॒ -যঁ -ত্তুষা॒  নির্ -ঋ॑ত্যৈ  রূ॒প -
ঙ্কৃ॒ষ্ণগ্ ম্  রূ॒পেণৈ॒ব  নির্ -ঋ॑তি -ন্নি॒রব॑দযত
ই॒মা -ন্দিশং॑ -যঁন্ত্যে॒ষা  [ ] 22

বৈ  নির্ -ঋ॑ত্যৈ॒  দিক্  স্বাযা॑মে॒ব  দি॒শি  নির্ -
ঋ॑তি -ন্নি॒রব॑দযতে॒  স্বকৃ॑ত॒  ইরি॑ণ॒  উপ॑  দধাতি
প্রদ॒রে  বৈ॒তদ্বৈ  নির্ -ঋ॑ত্যা  আ॒যত॑ন॒গ্গ্॒  স্ব
এ॒বা -ঽঽযত॑নে॒  নির্ -ঋ॑তি -ন্নি॒রব॑দযতে
শি॒ক্য॑ম॒ভ্যুপ॑  দধাতি  নৈর্ -ঋ॒তো  বৈ  পাশ॑ -
স্সা॒ক্ষাদে॒বৈন॑ -ন্নির্ -ঋতিপা॒শা -ন্মু॑ঞ্চতি
তি॒স্র  উপ॑  দধাতি  ত্রেধাবিহি॒তো  বৈ  পুরু॑ষো॒
যাবা॑নে॒ব  পুরু॑ষ॒স্তস্মা॒ -ন্নির্ -ঋ॑তি॒মব॑
যজতে॒  পরা॑চী॒রুপ॑  [পরা॑চী॒রুপ॑ , দ॒ধা॒তি॒
পরা॑চী -] 23

দধাতি॒  পরা॑চী -মে॒বাস্মা॒ -ন্নির্ -ঋ॑তি॒ -
ম্প্রণু॑দ॒তে  ঽপ্র॑তীক্ষ॒মা  য॑ন্তি॒  নির্ -
ঋ॑ত্যা  অ॒ন্তর্ হি॑ত্যৈ  মার্জযি॒ত্বোপ॑
তিষ্ঠন্তে  মেদ্ধ্য॒ত্বায॒  গার্ হ॑পত্য॒মুপ॑
তিষ্ঠন্তে  নির্ -ঋতি  লো॒ক  এ॒ব  চ॑রি॒ত্বা  পূ॒তা
দে॑বলো॒কমু॒পাব॑র্তন্ত॒  এক॒যোপ॑  তিষ্ঠন্ত
এক॒ধৈব  যজ॑মানে  বী॒র্য॑ -ন্দধতি  নি॒বেশ॑ন -
স্স॒ঙ্গম॑নো॒  বসূ॑না॒মিত্যা॑হ  প্র॒জা  বৈ  প॒শবো॒
বসু॑  প্র॒জযৈ॒বৈন॑ -ম্প॒শুভি॒ -স্সম॑র্ধযন্তি  ॥  24
॥
(ঋ॒তুভি॑  – রে॒ষা - পরা॑চী॒রুপা॒  –
ষ্টাচ॑ত্বারিগ্ ম্শচ্চ ) (অ . 4)

পু॒রু॒ষ॒মা॒ত্রেণ॒  বি  মি॑মীতে  য॒জ্ঞেন॒  বৈ
পুরু॑ষ॒ -স্সম্মি॑তো  যজ্ঞপ॒রুষৈ॒বৈনং॒ -
বিঁমি॑মীতে॒  যাবা॒ -ন্পুরু॑ষ
ঊ॒র্ধ্ববা॑হু॒স্তাবা᳚ -ন্ভবত্যে॒তাব॒দ্বৈ
পুরু॑ষে  বী॒র্যং॑ -বীঁ॒র্যে॑ণৈ॒বৈনং॒ -বিঁ
মি॑মীতে  প॒ক্ষী  ভ॑বতি॒  ন  হ্য॑প॒ক্ষঃ  পতি॑তু॒ -মর্ 
হ॑ত্যর॒ত্নিনা॑  প॒ক্ষৌ  দ্রাঘী॑যাগ্ ম্সৌ
ভবত॒স্তস্মা᳚ -ত্প॒ক্ষপ্র॑বযাগ্ ম্সি॒  বযাগ্ 
ম্॑সি  ব্যামমা॒ত্রৌ  প॒ক্ষৌ  চ॒  পুচ্ছ॑ -ঞ্চ
ভবত্যে॒তাব॒দ্বৈ  পুরু॑ষে  বী॒র্যং॑ - [বী॒র্য᳚ম্ ,
বী॒র্য॑সম্মিতো॒ ] 25



-বীঁ॒র্য॑সম্মিতো॒  বেণু॑না॒  বি  মি॑মীত  আগ্নে॒যো
বৈ  বেণু॑ -স্সযোনি॒ত্বায॒  যজু॑ষা  যুনক্তি॒  যজু॑ষা
কৃষতি॒  ব্যাবৃ॑ত্ত্যৈ  ষড্গ॒বেন॑  কৃষতি॒  ষ -ড্বা
ঋ॒তব॑  ঋ॒তুভি॑রে॒বৈন॑ -ঙ্কৃষতি॒  য -
দ্দ্বা॑দশগ॒বেন॑  সং বঁথ্স॒রেণৈ॒বে  যং -বাঁ  অ॒গ্নে -
র॑তিদা॒হাদ॑বিভে॒ -থ্সৈত -দ্দ্বি॑গু॒ণম॑পশ্য -
ত্কৃ॒ষ্ট -ঞ্চাকৃ॑ষ্ট -ঞ্চ॒  ততো॒  বা  ই॒মা -ন্না -
ঽত্য॑দহ॒দ্য -ত্কৃ॒ষ্ট -ঞ্চাকৃ॑ষ্ট -ঞ্চ॒  [ই॒মা -
ন্না -ঽত্য॑দহ॒দ্য -ত্কৃ॒ষ্ট -ঞ্চাকৃ॑ষ্ট -ঞ্চ ,
ভব॑ত্য॒স্যা  অন॑তিদাহায ] 26

ভব॑ত্য॒স্যা  অন॑তিদাহায  দ্বিগু॒ণ -ন্ত্বা  অ॒গ্নি -
মুদ্য॑ন্তু -মর্ হ॒তীত্যা॑হু॒র্য -ত্কৃ॒ষ্ট -
ঞ্চাকৃ॑ষ্ট -ঞ্চ॒  ভব॑ত্য॒গ্নেরুদ্য॑ত্যা
এ॒তাব॑ন্তো॒  বৈ  প॒শবো᳚  দ্বি॒পাদ॑শ্চ॒
চতু॑ষ্পাদশ্চ॒  তান্ . য -ত্প্রাচ॑  উথ্সৃ॒জে -
দ্রু॒দ্রাযাপি॑  দদ্ধ্যা॒ -দ্য -দ্দ॑ক্ষি॒ণা
পি॒তৃভ্যো॒  নিধু॑বে॒দ্য -ত্প্র॒তীচো॒  রক্ষাগ্ 
ম্॑সি  হন্যু॒রুদী॑চ॒  উথ্সৃ॑জত্যে॒ষা  বৈ
দে॑বমনু॒ষ্যাণাগ্ ম্॑  শা॒ন্তা  দি - [শা॒ন্তা  দিক্ ,
তামে॒বৈনা॒ -] 27

-ক্তামে॒বৈনা॒ -ননূ -থ্সৃ॑জ॒ত্যথো॒  খল্বি॒মা -
ন্দিশ॒মু -থ্সৃ॑জত্য॒সৌ  বা  আ॑দি॒ত্যঃ  প্রা॒ণঃ
প্রা॒ণমে॒বৈনা॒ -ননূথ্সৃ॑জতি  দক্ষি॒ণা
প॒র্যাব॑র্তন্তে॒  স্বমে॒ব  বী॒র্য॑মনু॑
প॒র্যাব॑র্তন্তে॒  তস্মা॒ -দ্দক্ষি॒ণো -ঽর্ধ॑
আ॒ত্মনো॑  বী॒র্যা॑বত্ত॒রো -ঽথো॑  আদি॒ত্যস্যৈ॒বা -
ঽঽবৃত॒মনু॑  প॒র্যাব॑র্তন্তে॒  তস্মা॒ -
ত্পরা᳚ঞ্চঃ  প॒শবো॒  বি  তি॑ষ্ঠন্তে  প্র॒ত্যঞ্চ॒  আ
ব॑র্তন্তে  তি॒স্রস্তি॑স্র॒ -স্সীতাঃ᳚  [
তি॒স্রস্তি॑স্র॒ -স্সীতাঃ᳚ , কৃ॒ষ॒তি॒
ত্রি॒বৃত॑মে॒ব ] 28

কৃষতি  ত্রি॒বৃত॑মে॒ব  য॑জ্ঞমু॒খে  বি
যা॑তয॒ত্যোষ॑ধীর্বপতি॒  ব্রহ্ম॒ণা -ঽন্ন॒মব॑
রুন্ধে॒  ঽর্কে᳚ -ঽর্কশ্চী॑যতে
চতুর্দ॒শভি॑র্বপতি  স॒প্ত  গ্রা॒ম্যা  ওষ॑ধয -
স্স॒প্তা -ঽঽর॒ণ্যা  উ॒ভযী॑ষা॒মব॑রুদ্ধ্যা॒
অন্ন॑স্যান্নস্য  বপ॒ত্যন্ন॑স্যা -
ন্ন॒স্যাব॑রুদ্ধ্যৈ  কৃ॒ষ্টে  ব॑পতি  কৃ॒ষ্টে



হ্যোষ॑ধযঃ  প্রতি॒তিষ্ঠ॑ন্ত্যনুসী॒তং -বঁ॑পতি॒
প্রজা᳚ত্যৈ  দ্বাদ॒শসু॒  সীতা॑সু  বপতি॒  দ্বাদ॑শ॒
মাসা᳚ -স্সং বঁথ্স॒র -স্সং॑ বঁথ্স॒রেণৈ॒বাস্মা॒
অন্ন॑ -ম্পচতি॒  যদ॑গ্নি॒চি - [যদ॑গ্নি॒চিত্ ,
অন॑বরুদ্ধস্যা -] 29

-দন॑বরুদ্ধস্যা -ঽশ্ঞী॒যাদব॑ -রুদ্ধেন॒
ব্যৃ॑দ্ধ্যেত॒  যে  বন॒স্পতী॑না -ম্ফল॒গ্রহ॑য॒ -
স্তানি॒দ্ধ্মে -ঽপি॒  প্রোক্ষে॒ -দন॑বরুদ্ধ॒স্যা -
ব॑রুদ্ধ্যৈ  দি॒গ্ভ্যো  লো॒ষ্টান্ -থ্সম॑স্যতি
দি॒শামে॒ব  বী॒র্য॑মব॒রুদ্ধ্য॑  দি॒শাং -
বীঁ॒র্যে᳚ -ঽগ্নি -ঞ্চি॑নুতে॒  য -ন্দ্বি॒ষ্যা -
দ্যত্র॒  স  স্যা -ত্তস্যৈ॑  দি॒শো  লো॒ষ্টমা
হ॑রে॒দিষ॒ -মূর্জ॑ম॒হমি॒ত  আ  দ॑দ॒  ইতীষ॑মে॒বোর্জ॒ -
ন্তস্যৈ॑  দি॒শো -ঽব॑  রুন্ধে॒  ক্ষোধু॑কো  ভবতি॒
যস্তস্যা᳚ -ন্দি॒শি  ভব॑ত্যুত্তরবে॒দিমুপ॑
বপত্যুত্তরবে॒দ্যাগ্  হ্য॑গ্নিশ্চী॒যতে  ঽথো॑
প॒শবো॒  বা  উ॑ত্তরবে॒দিঃ  প॒শূনে॒বাব॑  রু॒ন্ধে -
ঽথো॑  যজ্ঞপ॒রুষো -ঽন॑ন্তরিত্যৈ  ॥  30 ॥
(চ॒  ভ॒ব॒ত্যে॒তাব॒দ্বৈ  পুরু॑ষে  বী॒র্যং॑  – 
যঁত্কৃ॒ষ্টঞ্চা -ঽকৃ॑ষ্টঞ্চ॒  – দিখ্ - সীতা॑  –
অগ্নি॒চি  – দব॒  – পঞ্চ॑বিগ্ ম্শতিশ্চ ) (অ . 5)

অগ্নে॒  তব॒  শ্রবো॒  বয॒  ইতি॒  সিক॑তা॒  নি
ব॑পত্যে॒তদ্বা  অ॒গ্নের্বৈ᳚শ্বান॒রস্য॑
সূ॒ক্তগ্ ম্  সূ॒ক্তেনৈ॒ব  বৈ᳚শ্বান॒রমব॑  রুন্ধে
ষ॒ড্ভির্নি  ব॑পতি॒  ষড্বা  ঋ॒তব॑ -স্সং বঁথ্স॒র -
স্সং॑ বঁথ্স॒রো᳚ -ঽগ্নির্বৈ᳚শ্বান॒র -
স্সা॒ক্ষাদে॒ব  বৈ᳚শ্বান॒রমব॑  রুন্ধে  সমু॒দ্রং -
বৈঁ  নামৈ॒তচ্ছন্দ॑ -স্সমু॒দ্রমনু॑  প্র॒জাঃ
প্রজা॑যন্তে॒  যদে॒তেন॒  সিক॑তা  নি॒  বপ॑তি
প্র॒জানাং᳚  প্র॒জন॑না॒যেন্দ্রো॑  [প্র॒জানাং᳚
প্র॒জন॑না॒যেন্দ্রঃ॑ , বৃ॒ত্রায॒ ] 31

বৃ॒ত্রায॒  বজ্র॒ -ম্প্রাহ॑র॒ -থ্স  ত্রে॒ধা  ব্য॑ভব॒
-থ্স্ফ্যস্তৃতী॑য॒গ্ ম্॒  রথ॒স্তৃতী॑যং॒ -
যূঁপ॒স্তৃতী॑যং॒ -যেঁ᳚ -ঽন্তশ্শ॒রা  অশী᳚র্যন্ত॒
তা -শ্শর্ক॑রা  অভব॒ -ন্তচ্ছর্ক॑রাণাগ্ ম্
শর্কর॒ত্বং -বঁজ্রো॒  বৈ  শর্ক॑রাঃ  প॒শুর॒গ্নি -
র্যচ্ছর্ক॑রাভির॒গ্নি -ম্প॑রিমি॒নোতি॒
বজ্রে॑ণৈ॒বাস্মৈ॑  প॒শূ -ন্পরি॑  গৃহ্ণাতি॒  তস্মা॒ -



দ্বজ্রে॑ণ  প॒শবঃ॒  পরি॑গৃহীতা॒স্তস্মা॒ -
থ্স্থেযা॒নস্থে॑যসো॒  নোপ॑  হরতে  ত্রিস॒প্তাভিঃ॑
প॒শুকা॑মস্য॒  [প॒শুকা॑মস্য , পরি॑ ] 32

পরি॑  মিনুযা -থ্স॒প্ত  বৈ  শী॑র্ ষ॒ণ্যাঃ᳚  প্রা॒ণাঃ
প্রা॒ণাঃ  প॒শবঃ॑  প্রা॒ণৈরে॒বাস্মৈ॑  প॒শূনব॑
রুন্ধে  ত্রিণ॒বাভি॒ -র্ভ্রাতৃ॑ব্যবত -
স্ত্রি॒বৃত॑মে॒ব  বজ্রগ্ ম্॑  স॒ম্ভৃত্য॒
ভ্রাতৃ॑ব্যায॒  প্রহ॑রতি॒  স্তৃত্যা॒
অপ॑রিমিতাভিঃ॒  পরি॑  মিনুযা॒ -দপ॑রিমিত॒স্যা -
ব॑রুদ্ধ্যৈ॒  য -ঙ্কা॒মযে॑তাপ॒শু -
স্স্যা॒দিত্যপ॑রিমিত্য॒  তস্য॒  শর্ক॑রা॒ -
স্সিক॑তা॒  ব্যূ॑হে॒দপ॑রিগৃহীত  এ॒বাস্য॑
বিষূ॒চীন॒গ্ ম্॒  রেতঃ॒  পরা॑  সিঞ্চত্যপ॒শুরে॒ব
ভ॑বতি॒  [ভ॑বতি , য -ঙ্কা॒মযে॑ত ] 33

য -ঙ্কা॒মযে॑ত  পশু॒মান্ -থ্স্যা॒দিতি॑  পরি॒মিত্য॒
তস্য॒  শর্ক॑রা॒ -স্সিক॑তা॒  ব্যূ॑হে॒ -ত্পরি॑গৃহীত
এ॒বাস্মৈ॑  সমী॒চীন॒গ্ ম্॒  রেত॑ -স্সিঞ্চতি
পশু॒মানে॒ব  ভ॑বতি  সৌ॒ম্যা  ব্যূ॑হতি॒  সোমো॒  বৈ
রে॑তো॒ধা  রেত॑  এ॒ব  ত -দ্দ॑ধাতি  গাযত্রি॒যা
ব্রা᳚হ্ম॒ণস্য॑  গায॒ত্রো  হি  ব্রা᳚হ্ম॒ণ -
স্ত্রি॒ষ্টুভা॑  রাজ॒ন্য॑স্য॒  ত্রৈষ্টু॑ভো॒  হি
রা॑জ॒ন্য॑ -শ্শং॒ যুঁ -ম্বা॑র্ হস্প॒ত্য -ম্মেধো॒
নোপা॑নম॒ -থ্সো᳚ -ঽগ্নি -ম্প্রা -ঽবি॑শ॒ - [নোপা॑নম॒ -
থ্সো᳚ -ঽগ্নি -ম্প্রা -ঽবি॑শত্ , সো᳚ -ঽগ্নেঃ ] 34

-থ্সো᳚ -ঽগ্নেঃ  কৃষ্ণো॑  রূ॒প -ঙ্কৃ॒ত্বোদা॑যত॒  সো -
ঽশ্ব॒ -ম্প্রা -ঽবি॑শ॒ -থ্সো -ঽশ্ব॑স্যা -বান্তরশ॒ফো॑
-ভব॒ -দ্যদশ্ব॑মাক্র॒ময॑তি॒  য  এ॒ব  মেধো -ঽশ্ব॒ -
ম্প্রা -ঽবি॑শ॒ -ত্তমে॒বাব॑  রুন্ধে  প্র॒জাপ॑তিনা॒ -
ঽগ্নিশ্চে॑ত॒ব্য॑  ইত্যা॑হুঃ  প্রাজাপ॒ত্যো -
ঽশ্বো॒  যদশ্ব॑মাক্র॒ময॑তি  প্র॒জাপ॑তিনৈ॒বা -
ঽগ্নি -ঞ্চি॑নুতে  পুষ্করপ॒র্ণমুপ॑  দধাতি॒
যোনি॒র্বা  অ॒গ্নেঃ  পু॑ষ্করপ॒র্ণগ্ ম্  সযো॑নি - -
মে॒বাগ্নি -ঞ্চি॑নুতে॒  ঽপা -ম্পৃ॒ষ্ঠম॒সীত্যুপ॑
দধাত্য॒পাং -বাঁ  এ॒ত -ত্পৃ॒ষ্ঠং -যঁ -
ত্পু॑ষ্করপ॒র্ণগ্ ম্  রূ॒পেণৈ॒বৈন॒দুপ॑  দধাতি  ॥  35
॥
(ইন্দ্রঃ॑  – প॒শুকা॑মস্য  – ভবত্য  – বিশ॒থ্  –
সযো॑নিং  – বিঁগ্ ম্শ॒তিশ্চ॑ ) (অ . 6)



ব্রহ্ম॑  জজ্ঞা॒নমিতি॑  রু॒ক্মমুপ॑  দধাতি॒
ব্রহ্ম॑মুখা॒  বৈ  প্র॒জাপ॑তিঃ  প্র॒জা  অ॑সৃজত॒
ব্রহ্ম॑মুখা  এ॒ব  ত -ত্প্র॒জা  যজ॑মান -স্সৃজতে॒
ব্রহ্ম॑  জজ্ঞা॒নমিত্যা॑হ॒  তস্মা᳚দ্ব্রাহ্ম॒ণো
মুখ্যো॒  মুখ্যো॑  ভবতি॒  য  এ॒বং -বেঁদ॑
ব্রহ্মবা॒দিনো॑  বদন্তি॒  ন  পৃ॑থি॒ব্যা -
ন্নান্তরি॑ক্ষে॒  ন  দি॒ব্য॑গ্নিশ্চে॑ত॒ব্য॑
ইতি॒  য -ত্পৃ॑থি॒ব্যা -ঞ্চি॑ন্বী॒ত  পৃ॑থি॒বীগ্ ম্
শু॒চা -ঽর্প॑যে॒ন্নৌষ॑ধযো॒  ন  বন॒স্পত॑যঃ॒  [
বন॒স্পত॑যঃ , প্র  জা॑যের॒ন্॒ .] 36

প্র  জা॑যের॒ন্॒ . যদ॒ন্তরি॑ক্ষে
চিন্বী॒তান্তরি॑ক্ষগ্ ম্  শু॒চা -ঽর্প॑যে॒ন্ন
বযাগ্ ম্॑সি॒  প্র  জা॑যের॒ন্॒ . য -দ্দি॒বি
চি॑ন্বী॒ত  দিবগ্ ম্॑  শু॒চা -ঽর্প॑যে॒ন্ন
প॒র্জন্যো॑  বর্ ষেদ্রু॒ক্মমুপ॑  দধাত্য॒মৃতং॒ -
বৈঁ  হির॑ণ্যম॒মৃত॑  এ॒বাগ্নি -ঞ্চি॑নুতে॒
প্রজা᳚ত্যৈ  হির॒ণ্ময॒ -ম্পুরু॑ষ॒মুপ॑  দধাতি
যজমানলো॒কস্য॒  বিধৃ॑ত্যৈ॒  যদিষ্ট॑কাযা॒
আতৃ॑ণ্ণমনূপদ॒দ্ধ্যা -ত্প॑শূ॒না -ঞ্চ॒  যজ॑মানস্য
চ  প্রা॒ণমপি॑  দদ্ধ্যা -দ্দক্ষিণ॒তঃ  [দদ্ধ্যা -
দ্দক্ষিণ॒তঃ , প্রাঞ্চ॒মুপ॑  দধাতি ] 37

প্রাঞ্চ॒মুপ॑  দধাতি  দা॒ধার॑  যজমানলো॒ক -ন্ন
প॑শূ॒না -ঞ্চ॒  যজ॑মানস্য  চ  প্রা॒ণমপি॑  দধা॒ত্যথো॒
খল্বিষ্ট॑কাযা॒  আতৃ॑ণ্ণ॒মনূপ॑  দধাতি
প্রা॒ণানা॒মুথ্সৃ॑ষ্ট্যৈ
দ্র॒ফ্সশ্চ॑স্ক॒ন্দেত্য॒ভি  মৃ॑শতি॒
হোত্রা᳚স্বে॒বৈন॒ -ম্প্রতি॑ষ্ঠাপযতি॒
স্রুচা॒বুপ॑  দধা॒ত্যাজ্য॑স্য  পূ॒র্ণা -ঙ্কা᳚র্ 
ষ্মর্য॒মযী᳚ -ন্দ॒দ্ধ্নঃ  পূ॒র্ণা -
মৌদু॑বংরীমি॒যং -বৈঁ  কা᳚র্ ষ্মর্য॒ময্য॒সাবৌ -
দু॑বংরী॒মে  এ॒বোপ॑  ধত্তে  [ ] 38

তূ॒ষ্ণীমুপ॑  দধাতি॒  ন  হীমে  যজু॒ষা -ঽঽপ্তু॒মর্ 
হ॑তি॒  দক্ষি॑ণা -ঙ্কার্ ষ্মর্য॒মযী॒ -মুত্ত॑রা॒মৌ -
দু॑ম্বরী॒ -ন্তস্মা॑দ॒স্যা  অ॒সাবুত্ত॒রা
ঽঽজ্য॑স্য  পূ॒র্ণা -ঙ্কা᳚র্ ষ্মর্য॒মযীং॒ -
বঁজ্রো॒  বা  আজ্যং॒ -বঁজ্রঃ॑  কার্ ষ্ম॒র্যো॑
বজ্রে॑ণৈ॒ব  য॒জ্ঞস্য॑  দক্ষিণ॒তো
রক্ষা॒গ্॒স্যপ॑  হন্তি  দ॒দ্ধ্নঃ



পূ॒র্ণামৌদু॑ম্বরী -ম্প॒শবো॒  বৈ
দদ্ধ্যূর্গু॑দু॒ম্বরঃ॑  প॒শুষ্বে॒বোর্জ॑ -
ন্দধাতি  পূ॒র্ণে  উপ॑  দধাতি  পূ॒র্ণে  এ॒বৈন॑ - [
পূ॒র্ণে  এ॒বৈন᳚ম্ , অ॒মুষ্মি॑ -ল্লোঁ॒ক ] 39

ম॒মুষ্মি॑ -ল্লোঁ॒ক  উপ॑তিষ্ঠেতে
বি॒রাজ্য॒গ্নিশ্চে॑ত॒ব্য॑  ইত্যা॑হু॒ -
স্স্রুগ্বৈ  বি॒রাড্য -থ্স্রুচা॑বুপ॒দধা॑তি
বি॒রাজ্যে॒বাগ্নি -ঞ্চি॑নুতে
যজ্ঞমু॒খেয॑জ্ঞমুখে॒  বৈ  ক্রি॒যমা॑ণে  য॒জ্ঞগ্ ম্
রক্ষাগ্ ম্॑সি  জিঘাগ্ ম্সন্তি  যজ্ঞমু॒খগ্ ম্
রু॒ক্মো  য -দ্রু॒ক্মং -ব্যাঁ॑ঘা॒রয॑তি
যজ্ঞমু॒খাদে॒ব  রক্ষা॒গ্॒স্যপ॑  হন্তি  প॒ঞ্চভি॒ -
র্ব্যাঘা॑রযতি॒  পাঙ্ক্তো॑  য॒জ্ঞো  যাবা॑নে॒ব
য॒জ্ঞস্তস্মা॒ -দ্রক্ষা॒গ্॒স্যপ॑
হন্ত্যক্ষ্ণ॒যাব্যা  ঘা॑রযতি॒  তস্মা॑দক্ষ্ণ॒যা
প॒শবো -ঽঙ্গা॑নি॒  প্র  হ॑রন্তি॒  প্রতি॑ষ্ঠিত্যৈ  ॥
40 ॥
(বন॒স্পত॑যো - দক্ষিণ॒তো - ধ॑ত্ত - এনং॒ - তস্মা॑
দক্ষ্ণ॒যা -পঞ্চ॑  চ ) (অ . 7)

স্ব॒য॒মা॒তৃ॒ণ্ণামুপ॑  দধাতী॒যং -বৈঁ
স্ব॑যমাতৃ॒ণ্ণেমামে॒বোপ॑  ধ॒ত্তে  ঽশ্ব॒মুপ॑
ঘ্রাপযতি  প্রা॒ণমে॒বাস্যা᳚ -ন্দধা॒ত্যথো᳚
প্রাজাপ॒ত্যো  বা  অশ্বঃ॑  প্র॒জাপ॑তিনৈ॒বা -ঽগ্নি -
ঞ্চি॑নুতে  প্রথ॒মেষ্ট॑কোপধী॒যমা॑না  পশূ॒না -
ঞ্চ॒  যজ॑মানস্য  চ  প্রা॒ণমপি॑  দধাতি
স্বযমাতৃ॒ণ্ণা  ভ॑বতি  প্রা॒ণানা॒মুথ্সৃ॑ষ্ট্যা॒
অথো॑  সুব॒র্গস্য॑  লো॒কস্যানু॑খ্যাত্যা
অ॒গ্নাব॒গ্নিশ্চে॑ত॒ব্য॑  ইত্যা॑হুরে॒ষ  বা  [
ইত্যা॑হুরে॒ষ  বৈ , অ॒গ্নির্বৈ᳚শ্বান॒রো ] 41

অ॒গ্নির্বৈ᳚শ্বান॒রো  যদ্ব্রা᳚হ্ম॒ণস্তস্মৈ᳚
প্রথ॒মামিষ্ট॑কাং॒ -যঁজু॑ষ্কৃতা॒ -ম্প্রয॑চ্ছে॒ -
ত্তা -ম্ব্রা᳚হ্ম॒ণশ্চোপ॑  দদ্ধ্যাতা -ম॒গ্নাবে॒ব
তদ॒গ্নি -ঞ্চি॑নুত  ঈশ্ব॒রো  বা  এ॒ষ
আর্তি॒মার্তো॒র্যো -ঽবি॑দ্বা॒নিষ্ট॑কা -
মুপ॒দধা॑তি॒  ত্রীন্ . বরা᳚ -ন্দদ্যা॒ -ত্ত্রযো॒  বৈ
প্রা॒ণাঃ  প্রা॒ণানা॒গ্॒  স্পৃত্যৈ॒  দ্বাবে॒ব
দেযৌ॒  দ্বৌ  হি  প্রা॒ণাবেক॑  এ॒ব  দেয॒  একো॒  হি
প্রা॒ণঃ  প॒শু - [প্রা॒ণঃ  প॒শুঃ , বা  এ॒ষ  যদ॒গ্নির্ন ] 42



-র্বা  এ॒ষ  যদ॒গ্নির্ন  খলু॒  বৈ  প॒শব॒  আয॑বসে  রমন্তে
দূর্বেষ্ট॒কামুপ॑  দধাতি  পশূ॒না -ন্ধৃত্যৈ॒
দ্বাভ্যা॒ -ম্প্রতি॑ষ্ঠিত্যৈ॒  কাণ্ডা᳚ -ত্কাণ্ডা -
ত্প্র॒রোহ॒ন্তীত্যা॑হ॒  কাণ্ডে॑নকাণ্ডেন॒
হ্যে॑ষা  প্র॑তি॒তিষ্ঠ॑ত্যে॒বা  নো॑  দূর্বে॒
প্রত॑নু  স॒হস্রে॑ণ  শ॒তেন॒  চেত্যা॑হ  সাহ॒স্রঃ
প্র॒জাপ॑তিঃ  প্র॒জাপ॑তে॒রাপ্ত্যৈ॑  দেবল॒ক্ষ্মং
-বৈঁ  ত্র্যা॑লিখি॒তা  তামুত্ত॑রলক্ষ্মাণ -ন্দে॒বা
উপা॑দধ॒তা -ধ॑রলক্ষ্মাণ॒ -মসু॑রা॒  য - [যম্ ,
কা॒মযে॑ত॒ ] 43

-ঙ্কা॒মযে॑ত॒  বসী॑যান্ -
থ্স্যা॒দিত্যুত্ত॑রলক্ষ্মাণ॒ -ন্তস্যোপ॑
দদ্ধ্যা॒ -দ্বসী॑যানে॒ব  ভ॑বতি॒  য -ঙ্কা॒মযে॑ত॒
পাপী॑যান্ -থ্স্যা॒দিত্যধ॑রলক্ষ্মাণ॒ -ন্তস্যোপ॑
দদ্ধ্যাদসুরযো॒নি -মে॒বৈন॒মনু॒  পরা॑  ভাবযতি॒
পাপী॑যা -ন্ভবতি  ত্র্যালিখি॒তা  ভ॑বতী॒মে  বৈ
লো॒কাস্ত্র্যা॑লিখি॒তৈভ্য  এ॒ব  লো॒কেভ্যো॒
ভ্রাতৃ॑ব্যম॒ন্তরে॒ত্যঙ্গি॑রস -স্সুব॒র্গং -
লোঁ॒কং -যঁ॒তঃ  পু॑রো॒ডাশঃ॑  কূ॒র্মো  ভূ॒ত্বা -ঽনু॒
প্রাস॑র্প॒ - [প্রাস॑র্পত্ , য -
ত্কূ॒র্মমু॑প॒দধা॑তি॒ ] 44

-দ্য -ত্কূ॒র্মমু॑প॒দধা॑তি॒  যথা᳚
ক্ষেত্র॒বিদঞ্জ॑সা॒  নয॑ত্যে॒বমে॒বৈন॑ -ঙ্কূ॒র্ম
-স্সু॑ব॒র্গং -লোঁ॒কমঞ্জ॑সা  নযতি॒  মেধো॒  বা  এ॒ষ
প॑শূ॒নাং -যঁ -ত্কূ॒র্মো  য -ত্কূ॒র্মমু॑প॒  দধা॑তি॒
স্বমে॒ব  মেধ॒ -ম্পশ্য॑ন্তঃ  প॒শব॒  উপ॑  তিষ্ঠন্তে
শ্মশা॒নং -বাঁ  এ॒ত -ত্ক্রি॑যতে॒  যন্মৃ॒তানা᳚ -
ম্পশূ॒নাগ্ ম্  শী॒র্॒ষাণ্যু॑পধী॒যন্তে॒
যজ্জীব॑ন্ত -ঙ্কূ॒র্মমু॑প॒  দধা॑তি॒
তেনাশ্ম॑শানচিদ্বাস্ত॒ব্যো॑  বা  এ॒ষ  য - [এ॒ষ  যত্ ,
কূ॒র্মো  মধু॒ ] 45

-ত্কূ॒র্মো  মধু॒  বাতা॑  ঋতায॒ত  ইতি॑  দ॒দ্ধ্না
ম॑ধুমি॒শ্রেণা॒ভ্য॑নক্তি  স্ব॒দয॑ত্যে॒বৈন॑ -
ঙ্গ্রা॒ম্যং -বাঁ  এ॒তদন্নং॒ -যঁ -দ্দদ্ধ্যা॑র॒ণ্য -
ম্মধু॒  যদ্দ॒দ্ধ্না  ম॑ধুমি॒শ্রেণা᳚
ভ্য॒নক্ত্যু॒ভয॒স্যা  ঽব॑রুদ্ধ্যৈ  ম॒হী  দ্যৌঃ
পৃ॑থি॒বী  চ॑  ন॒  ইত্যা॑হা॒
ঽঽভ্যামে॒বৈন॑মুভ॒যতঃ॒  পরি॑গৃহ্ণাতি॒



প্রাঞ্চ॒মুপ॑  দধাতি  সুব॒র্গস্য॑  লো॒কস্য॒
সম॑ষ্ট্যৈ  পু॒রস্তা᳚ -ত্প্র॒ত্যঞ্চ॒মুপ॑  দধাতি॒
তস্মা᳚ - [তস্মা᳚ত্ , পু॒রস্তা᳚ -] 46

-ত্পু॒রস্তা᳚ -ত্প্র॒ত্যঞ্চঃ॑  প॒শবো॒  মেধ॒মুপ॑
তিষ্ঠন্তে॒  যো  বা  অপ॑নাভিম॒গ্নি -ঞ্চি॑নু॒তে
যজ॑মানস্য॒  নাভি॒মনু॒  প্রবি॑শতি॒  স  এ॑নমীশ্ব॒রো
হিগ্ ম্সি॑তোরু॒লূখ॑ল॒মুপ॑  দধাত্যে॒ষা  বা
অ॒গ্নের্নাভি॒ -স্সনা॑ভিমে॒বা -ঽগ্নি -ঞ্চি॑নু॒তে
হিগ্ ম্॑সাযা॒  ঔদু॑ম্বর -ম্ভব॒ত্যূর্গ্বা
উ॑দু॒ম্বর॒  ঊর্জ॑মে॒বাব॑  রুন্ধে  মদ্ধ্য॒ত  উপ॑
দধাতি  মদ্ধ্য॒ত  এ॒বাস্মা॒  ঊর্জ॑ -ন্দধাতি॒  তস্মা᳚
-ন্মদ্ধ্য॒ত  ঊ॒র্জা  ভু॑ঞ্জত॒  ইয॑ -দ্ভবতি
প্র॒জাপ॑তিনা  যজ্ঞমু॒খেন॒  সম্মি॑ত॒মব॑
হ॒ন্ত্যন্ন॑মে॒বাক॑ -র্বৈষ্ণ॒ব্যর্চোপ॑  দধাতি॒
বিষ্ণু॒র্বৈ  য॒জ্ঞো  বৈ᳚ষ্ণ॒বা  বন॒স্পত॑যো  য॒জ্ঞ
এ॒ব  য॒জ্ঞ -ম্প্রতি॑ষ্ঠাপযতি  ॥  47 ॥
(এ॒ষ  বৈ  – প॒শু  – র্য  – ম॑সর্প  – দে॒ষ  যত্  – তস্মা॒ত্
– তস্মা᳚থ্  – স॒প্তবিগ্ ম্॑শতিশ্চ ) (অ . 8)

এ॒ষাং -বাঁ  এ॒তল্লো॒কানা॒ -ঞ্জ্যোতি॒ -স্সম্ভৃ॑তং॒ -
যঁদু॒খা  যদু॒খা -মু॑প॒দধা᳚ত্যে॒ভ্য  এ॒ব
লো॒কেভ্যো॒  জ্যোতি॒রব॑  রুন্ধে  মদ্ধ্য॒ত  উপ॑
দধাতি  মদ্ধ্য॒ত  এ॒বাস্মৈ॒  জ্যোতি॑র্দধাতি॒
তস্মা᳚ন্মদ্ধ্য॒তো  জ্যোতি॒রুপা᳚ -ঽঽস্মহে॒
সিক॑তাভিঃ  পূরযত্যে॒তদ্বা
অ॒গ্নের্বৈ᳚শ্বান॒রস্য॑  রূ॒পগ্ ম্  রূ॒পেণৈ॒ব
বৈ᳚শ্বান॒রমব॑  রুন্ধে॒  য -ঙ্কা॒মযে॑ত॒  ক্ষোধু॑ক -
স্স্যা॒ -দিত্যূ॒না -ন্তস্যোপ॑  [-দিত্যূ॒না -
ন্তস্যোপ॑ , দ॒দ্ধ্যা॒ -ত্ক্ষোধু॑ক ] 48

দদ্ধ্যা॒ -ত্ক্ষোধু॑ক  এ॒ব  ভ॑বতি॒  য -ঙ্কা॒মযে॒তা -
নু॑পদস্য॒ -দন্ন॑মদ্যা॒দিতি॑  পূ॒র্ণা -ন্তস্যোপ॑
দদ্ধ্যা॒দনু॑পদস্য -দে॒বান্ন॑মত্তি  স॒হস্রং॒ -
বৈঁ  প্রতি॒  পুরু॑ষঃ  পশূ॒নাং -যঁ॑চ্ছতি
স॒হস্র॑ম॒ন্যে  প॒শবো॒  মদ্ধ্যে॑
পুরুষশী॒র্॒ষমুপ॑  দধাতি  সবীর্য॒ত্বাযো॒ -
খাযা॒মপি॑  দধাতি  প্রতি॒ষ্ঠামে॒বৈন॑ -দ্গমযতি॒
ব্যৃ॑দ্ধং॒ -বাঁ  এ॒ত -ত্প্রা॒ণৈর॑মে॒দ্ধ্যং -যঁ -
ত্পু॑রুষশী॒র্॒ষম॒মৃত॒ -ঙ্খলু॒  বৈ  প্রা॒ণা  [বৈ
প্রা॒ণাঃ , অ॒মৃত॒গ্ ম্॒ ] 49



অ॒মৃত॒গ্ ম্॒  হির॑ণ্য -ম্প্রা॒ণেষু॑
হিরণ্যশ॒ল্কা -ন্প্রত্য॑স্যতি
প্রতি॒ষ্ঠামে॒বৈন॑ -দ্গমযি॒ত্বা  প্রা॒ণৈ -
স্সম॑র্ধযতি  দ॒দ্ধ্না  ম॑ধুমি॒শ্রেণ॑  পূরযতি
মধ॒ব্যো॑ -ঽসা॒নীতি॑  শৃতাত॒ঙ্ক্যে॑ন
মেদ্ধ্য॒ত্বায॑  গ্রা॒ম্যং -বাঁ  এ॒তদন্নং॒ -যঁ -
দ্দদ্ধ্যা॑র॒ণ্য -ম্মধু॒  যদ্দ॒দ্ধ্না
ম॑ধুমি॒শ্রেণ॑  পূ॒রয॑ত্যু॒ভয॒স্যা -ব॑রুদ্ধ্যৈ
পশুশী॒র্॒ষাণ্যুপ॑  দধাতি  প॒শবো॒  বৈ
প॑শুশী॒র্॒ষাণি॑  প॒শূনে॒বাব॑  রুন্ধে॒  য -
ঙ্কা॒মযে॑তা -ঽপ॒শু -স্স্যা॒দিতি॑  [-ঽপ॒শু -
স্স্যা॒দিতি॑ , বি॒ষূ॒চীনা॑নি॒ ] 50

বিষূ॒চীনা॑নি॒  তস্যোপ॑  দদ্ধ্যা॒ -দ্বিষূ॑চ
এ॒বাস্মা᳚ -ত্প॒শূ -ন্দ॑ধাত্যপ॒শুরে॒ব  ভ॑বতি॒  য -
ঙ্কা॒মযে॑ত  পশু॒মান্ -থ্স্যা॒দিতি॑
সমী॒চীনা॑নি॒  তস্যোপ॑  দদ্ধ্যা -থ্স॒মীচ॑
এ॒বাস্মৈ॑  প॒শূ -ন্দ॑ধাতি  পশু॒মানে॒ব  ভ॑বতি
পু॒রস্তা᳚ -ত্প্রতী॒চীন॒মশ্ব॒স্যোপ॑  দধাতি
প॒শ্চা -ত্প্রা॒চীন॑মৃষ॒ভস্যা -প॑শবো॒  বা  অ॒ন্যে
গো॑  অ॒শ্বেভ্যঃ॑  প॒শবো॑  গো  অ॒শ্বানে॒বাস্মৈ॑
স॒মীচো॑  দধাত্যে॒ -তাব॑ন্তো॒  বৈ  প॒শবো᳚  [প॒শবঃ॑ ,
দ্বি॒পাদ॑শ্চ॒ ] 51

দ্বি॒পাদ॑শ্চ॒  চতু॑ষ্পাদশ্চ॒  তান্ . বা  এ॒তদ॒গ্নৌ
প্রদ॑ধাতি॒  য -ত্প॑শুশী॒র্॒ষাণ্যু॑প॒ -দধা᳚ত্য॒ -
মুমা॑র॒ণ্যমনু॑  তে  দিশা॒মীত্যা॑হ
গ্রা॒ম্যেভ্য॑  এ॒ব  প॒শুভ্য॑  আর॒ণ্যা -
ন্প॒শূঞ্ছুচ॒মনূথ্সৃ॑জতি॒  তস্মা᳚ -থ্স॒মাব॑ -
ত্পশূ॒না -ম্প্র॒জায॑মানানা -মার॒ণ্যাঃ  প॒শবঃ॒
কনী॑যাগ্ ম্স -শ্শু॒চা  হ্যৃ॑তা -
স্স॑র্পশী॒র্॒ষমুপ॑  দধাতি॒  যৈব  স॒র্পে
ত্বিষি॒স্তামে॒বা -ঽব॑  রুন্ধে॒  [-ঽব॑  রুন্ধে , য -
থ্স॑মী॒চীন॑ -] 52

য -থ্স॑মী॒চীন॑ –ম্পশুশী॒র্॒ষৈরু॑প  দ॒দ্ধ্যা -
দ্গ্রা॒ম্যা -ন্প॒শূ -ন্দগ্ ম্শু॑কা -স্স্যু॒র্য -
দ্বি॑ষূ॒চীন॑ -মার॒ণ্যান্ . যজু॑রে॒ব  ব॑দে॒দব॒  তা -
ন্ত্বিষিগ্ ম্॑  রুন্ধে॒  যা  স॒র্পে  ন  গ্রা॒ম্যা -
ন্প॒শূন্ . হি॒নস্তি॒  না -ঽঽর॒ণ্যানথো॒
খলূ॑প॒ধেয॑মে॒ব  যদু॑প॒দধা॑তি॒  তেন॒  তা -



ন্ত্বিষি॒মব॑  রুন্ধে॒  যা  স॒র্পে  য -
দ্যজু॒র্বদ॑তি॒  তেন॑  শা॒ন্তম্  ॥  53 ॥
(ঊ॒নান্তস্যোপ॑  – প্রা॒ণাঃ  – স্যা॒দিতি॒  – বৈ
প॒শবো॑  – রুন্ধে॒  – চতু॑শ্চত্বারিগ্ ম্শচ্চ ) (অ .
9)

প॒শুর্বা  এ॒ষ  যদ॒গ্নির্যোনিঃ॒  খলু॒  বা  এ॒ষা
প॒শোর্বি  ক্রি॑যতে॒  য -ত্প্রা॒চীন॑মৈষ্ট॒কা -
দ্যজুঃ॑  ক্রি॒যতে॒  রেতো॑ -ঽপ॒স্যা॑  অপ॒স্যা॑  উপ॑
দধাতি॒  যোনা॑বে॒ব  রেতো॑  দধাতি॒  পঞ্চোপ॑  দধাতি॒
পাঙ্ক্তাঃ᳚  প॒শবঃ॑  প॒শূনে॒বাস্মৈ॒  প্রজ॑নযতি॒
পঞ্চ॑  দক্ষিণ॒তো  বজ্রো॒  বা  অ॑প॒স্যা॑  বজ্রে॑ণৈ॒ব
য॒জ্ঞস্য॑  দক্ষিণ॒তো  রক্ষা॒গ্॒স্যপ॑  হন্তি॒
পঞ্চ॑  প॒শ্চা - [পঞ্চ॑  প॒শ্চাত্ , প্রাচী॒রুপ॑  দধাতি
] 54

-ত্প্রাচী॒রুপ॑  দধাতি  প॒শ্চাদ্বৈ  প্রা॒চীন॒গ্ 
ম্॒  রেতো॑  ধীযতে  প॒শ্চাদে॒বাস্মৈ᳚  প্রা॒চীন॒গ্ 
ম্॒  রেতো॑  দধাতি॒  পঞ্চ॑  পু॒রস্তা᳚ -
ত্প্র॒তীচী॒রুপ॑  দধাতি॒  পঞ্চ॑  প॒শ্চা -
ত্প্রাচী॒স্তস্মা᳚ -ত্প্রা॒চীন॒গ্ ম্॒  রেতো॑
ধীযতে  প্র॒তীচীঃ᳚  প্র॒জা  জা॑যন্তে॒
পঞ্চো᳚ত্তর॒ত  শ্ছ॑ন্দ॒স্যাঃ᳚  প॒শবো॒  বৈ
ছ॑ন্দ॒স্যাঃ᳚  প॒শূনে॒ব  প্রজা॑তা॒ন্ -
থ্স্বমা॒যত॑নম॒ভি  পর্যূ॑হত  ই॒যং -বাঁ  অ॒গ্নে -
র॑তিদা॒হা -দ॑বিভে॒ -থ্সৈতা  [-দ॑বিভে॒ -থ্সৈতাঃ ,
অ॒প॒স্যা॑  অপশ্য॒ -ত্তা ] 55

অ॑প॒স্যা॑  অপশ্য॒ -ত্তা  উপা॑ধত্ত॒  ততো॒  বা  ই॒মা -
ন্নাত্য॑দহ॒ -দ্যদ॑প॒স্যা॑  উপ॒দধা᳚ত্য॒স্যা
অন॑তিদাহাযো॒বাচ॑  হে॒যমদ॒দি -থ্স  ব্রহ্ম॒ণা -
ঽন্নং॒ -যঁস্যৈ॒তা  উ॑পধী॒যান্তৈ॒  য  উ॑  চৈনা  এ॒বং 
বেঁ  দ॒দিতি॑  প্রাণ॒ভৃত॒  উপ॑  দধাতি॒  রেত॑স্যে॒ব
প্রা॒ণা -ন্দ॑ধাতি॒  তস্মা॒ -দ্বদ॑ -ন্প্রা॒ণ -
ন্পশ্য॑ঞ্ছৃ॒ণ্ব -ন্প॒শুর্জা॑যতে॒  ঽয -ম্পু॒রো  [-
ঽয -ম্পু॒রঃ , ভুব॒  ইতি॑ ] 56

ভুব॒  ইতি॑  পু॒রস্তা॒দুপ॑  দধাতি
প্রা॒ণমে॒বৈতাভি॑ -র্দাধারা॒ -ঽয -ন্দ॑ক্ষি॒ণা
বি॒শ্বক॒র্মেতি॑  দক্ষিণ॒তো  মন॑
এ॒বৈতাভি॑র্দাধারা॒য -ম্প॒শ্চা -দ্বি॒শ্বব্য॑চা॒



ইতি॑  প॒শ্চা -চ্চক্ষু॑রে॒বৈতাভি॑ -র্দাধারে॒দ -
মু॑ত্ত॒রা -থ্সুব॒রিত্যু॑ত্তর॒ত -
শ্শ্রোত্র॑মে॒বৈতাভি॑ -র্দাধারে॒যমু॒পরি॑
ম॒তিরিত্যু॒পরি॑ষ্টা॒ -দ্বাচ॑মে॒বৈতাভি॑ -
র্দাধার॒  দশ॑দ॒শোপ॑  দধাতি
সবীর্য॒ত্বাযা᳚ক্ষ্ণ॒যো  [
সবীর্য॒ত্বাযা᳚ক্ষ্ণ॒যা , উপ॑  দধাতি॒ ] 57

-প॑  দধাতি॒  তস্মা॑দক্ষ্ণ॒যা  প॒শবো -ঽঙ্গা॑নি॒
প্রহ॑রন্তি॒  প্রতি॑ষ্ঠিত্যৈ॒  যাঃ
প্রাচী॒স্তাভি॒ -র্বসি॑ষ্ঠ  আর্ধ্নো॒দ্যা
দ॑ক্ষি॒ণা  তাভি॑র্ভ॒রদ্বা॑জো॒  যাঃ
প্র॒তীচী॒স্তাভি॑  র্বি॒শ্বামি॑ত্রো॒  যা
উদী॑চী॒স্তাভি॑ -র্জ॒মদ॑গ্নি॒র্যা
ঊ॒র্ধ্বাস্তাভি॑ -র্বি॒শ্বক॑র্মা॒  য
এ॒বমে॒তাসা॒মৃদ্ধিং॒ -বেঁদ॒র্ধ্নোত্যে॒ব  য
আ॑সামে॒ব -ম্ব॒ন্ধুতাং॒ -বেঁদ॒  বন্ধু॑মা -ন্ভবতি॒  য
আ॑সামে॒ব -ঙ্কৢপ্তিং॒ -বেঁদ॒  কল্প॑তে - [কল্প॑তে ,
অ॒স্মৈ॒  য  আ॑সামে॒ব -] 58

-ঽস্মৈ॒  য  আ॑সামে॒ব -মা॒যত॑নং॒ -বেঁদা॒ -ঽঽযত॑নবা -
ন্ভবতি॒  য  আ॑সামে॒ব -ম্প্র॑তি॒ষ্ঠাং -বেঁদ॒
প্রত্যে॒ব  তি॑ষ্ঠতি  প্রাণ॒ভৃত॑  উপ॒ধায॑  সং॒ যঁত॒
উপ॑  দধাতি  প্রা॒ণানে॒বা  ঽস্মি॑ -ন্ধি॒ত্বা  সং॒ 
যঁদ্ভি॒ -স্সং যঁ॑চ্ছতি॒  ত -থ্সং॒ যঁতাগ্ ম্॑  সং 
যঁ॒ত্ত্বমথো᳚  প্রা॒ণ  এ॒বাপা॒ন -ন্দ॑ধাতি॒  তস্মা᳚ -
ত্প্রাণাপা॒নৌ  স -ঞ্চ॑রতো॒  বিষূ॑চী॒রুপ॑  দধাতি॒
তস্মা॒ -দ্বিষ্ব॑ঞ্চৌ  প্রাণাপা॒নৌ  যদ্বা
অ॒গ্নেরসং॑ যঁত॒ - [অ॒গ্নেরসং॑ যঁতম্ ,
অসু॑বর্গ্যমস্য॒ ] 59

-মসু॑বর্গ্যমস্য॒  ত -থ্সু॑ব॒র্গ্যো᳚ -ঽগ্নির্য -
থ্সং॒ যঁত॑  উপ॒  দধা॑তি॒  সমে॒বৈনং॑ -যঁচ্ছতি
উব॒র্গ্য॑মে॒বাক॒  -স্ত্র্যবি॒র্বযঃ॑
কৃ॒তমযা॑না॒মিত্যা॑হ॒  বযো॑ভিরে॒বাযা॒নব॑
রু॒ন্ধে  ঽযৈ॒র্বযাগ্ ম্॑সি  স॒র্বতো॑
বাযু॒মতী᳚র্ভবন্তি॒  তস্মা॑দ॒যগ্ ম্  স॒র্বতঃ॑
পবতে  ॥  60 ॥
(প॒শ্চা  – দে॒তাঃ  – পু॒রো᳚  – ঽক্ষ্ণ॒যা  – কল্প॒তে  –
ঽসং॑ -যঁতং॒  – পঞ্চ॑ত্রিগ্ ম্শচ্চ ) (অ . 10)



গা॒য॒ত্রী  ত্রি॒ষ্টু -ব্জগ॑ত্যনু॒ষ্টু -
ক্প॒ঙ্ক্ত্যা॑  স॒হ  ।  বৃ॒হ॒ত্যু॑ষ্ণিহা॑  ক॒কু -
থ্সূ॒চীভি॑ -শ্শিম্যন্তু  ত্বা  ॥  দ্বি॒পদা॒  যা
চতু॑ষ্পদা  ত্রি॒পদা॒  যাচ॒  ষট্প॑দা  ।  সছ॑ন্দা॒  যা
চ॒  বিচ্ছ॑ন্দা -স্সূ॒চীভি॑ -শ্শিম্যন্তু  ত্বা  ॥
ম॒হানা᳚ম্নী  রে॒বত॑যো॒  বিশ্বা॒  আশাঃ᳚
প্র॒সূব॑রীঃ  ।  মেঘ্যা॑  বি॒দ্যুতো॒  বাচ॑ -
স্সূ॒চীভি॑ -শ্শিম্যন্তু  ত্বা  ॥  র॒জ॒তা  হরি॑ণী॒ -
স্সীসা॒  যুজো॑  যুজ্যন্তে॒  কর্ম॑ভিঃ  ।  অশ্ব॑স্য
বা॒জিন॑স্ত্ব॒চি  সূ॒চীভি॑ -শ্শিম্যন্তু  ত্বা  ॥
নারী᳚ - [নারীঃ᳚ , তে॒  পত্ন॑যো॒  লোম॒ ] 61

-স্তে॒  পত্ন॑যো॒  লোম॒  বিচি॑ন্বন্তু  মনী॒ষযা᳚  ।
দে॒বানা॒ -ম্পত্নী॒র্দিশ॑ -স্সূ॒চীভি॑ -
শ্শিম্যন্তু  ত্বা  ॥  কু॒বিদ॒ঙ্গ  যব॑মন্তো॒  যব॑ -
ঞ্চি॒দ্যথা॒  দান্ত্য॑নুপূ॒র্বং -বিঁ॒যূয॑  ।
ই॒হেহৈ॑ষা -ঙ্কৃণুত॒  ভোজ॑নানি॒  যে  ব॒র্॒হিষো॒
নমো॑বৃক্তি॒ -ন্নজ॒গ্মুঃ  ॥  62 ॥
(নারী᳚  – স্ত্রি॒গ্ ম্॒শচ্চ॑ ) (অ . 11)

কস্ত্বা᳚  চ্ছ্যতি॒  কস্ত্বা॒  বি  শা᳚স্তি॒  কস্তে॒
গাত্রা॑ণি  শিম্যতি  ।  ক  উ॑  তে  শমি॒তা  ক॒বিঃ  ॥
ঋ॒তব॑স্ত  ঋতু॒ধা  পরু॑ -শ্শমি॒তারো॒  বিশা॑সতু  ।
সং॒ বঁ॒থ্স॒রস্য॒  ধায॑সা॒  শিমী॑ভি -শ্শিম্যন্তু
ত্বা  ॥  দৈব্যা॑  অদ্ধ্ব॒র্যব॑স্ত্বা॒  চ্ছ্যন্তু॒
বি  চ॑  শাসতু  ।  গাত্রা॑ণি  পর্ব॒শস্তে॒  শিমাঃ᳚
কৃণ্বন্তু॒  শিম্য॑ন্তঃ  ॥  অ॒র্ধ॒মা॒সাঃ  পরূগ্ 
ম্॑ষি  তে॒  মাসা᳚ -শ্ছ্যন্তু॒  শিম্য॑ন্তঃ  ।
অ॒হো॒রা॒ত্রাণি॑  ম॒রুতো॒  বিলি॑ষ্টগ্ ম্  [ম॒রুতো॒
বিলি॑ষ্টম্ , সূ॒দ॒য॒ন্তু॒  তে॒  । ] 63

সূদযন্তু  তে  ॥  পৃ॒থি॒বী  তে॒  ঽন্তরি॑ক্ষেণ
বা॒যুশ্ছি॒দ্র -ম্ভি॑ষজ্যতু  ।  দ্যৌস্তে॒
নক্ষ॑ত্রৈ -স্স॒হ  রূ॒প -ঙ্কৃ॑ণোতু  সাধু॒যা  ॥  শ -
ন্তে॒  পরে᳚ভ্যো॒  গাত্রে᳚ভ্য॒ -
শ্শম॒স্ত্বব॑রেভ্যঃ  ।  শম॒স্থভ্যো॑  ম॒জ্জভ্য॒ -
শ্শমু॑  তে  ত॒নুবে॑  ভুবত্  ॥  64 ॥
(বিলি॑ষ্টং  – ত্রি॒গ্ ম্॒শচ্চ॑ ) (অ . 12)

(বিষ্ণু॑মুখা॒  – অন্ন॑পতে॒  – যাব॑তী॒  – বি  বৈ  –
পু॑রুষমা॒ত্রেণা  – ঽগ্নে॒  তব॒  শ্রবো॒  বযো॒  –



ব্রহ্ম॑  জজ্ঞা॒নগ্গ্  – স্ব॑যমাতৃ॒ণ্ণা  – মে॒ষাং -
বৈঁ  – প॒শু  – র্গা॑য॒ত্রী  – কস্ত্বা॒  – দ্বাদ॑শ  )

(বিষ্ণু॑মুখা॒  – অপ॑চিতিমা॒ন্॒  – বি  বা  এ॒তা  –
বগ্নে॒  তব॑  – স্বযমাতৃ॒ণ্ণাং  – বিঁ॑ষূ॒চীনা॑নি  –
গায॒ত্রী  – চতু॑ষ্ষষ্টিঃ )

(বিষ্ণু॑মুখা , স্ত॒নুবে॑  ভুবত্ )

॥  হরিঃ॑  ওম্  ॥
॥  কৃষ্ণ  যজুর্বেদীয  তৈত্তিরীয  সংহিতাযা -
ম্পঞ্চমকাণ্ডে  দ্বিতীযঃ  প্রশ্ন -স্সমাপ্তঃ  ॥

